
Madeline Bell mei Chorale Tour yn novimber troch Fryslân
Fanôf 4 novimber giet de ‘Chorale Concert Tour’ starring Madeline Bell troch Fryslân. De spesjale kombinaasje fan sang, muzyk en in koar kin men yn 8 tsjerken en Victoria Park yn Wolvegea bewûnderje. De wrâldferneamde sjongster Madeline Bell wurdt begelied troch in tal topmusici en yn alle tsjerken troch in koar út de kontreien. Musical director Dolf de Vries sil fan efter de fleugel lieding jaan by de konserten.
Dolf de Vries hat mei Madeline Bell in mannichfâld konserten dien yn gala’s, teaters, konsertsealen en op radio en TV. De gemy tusken Dolf en Madeline yn dizze konserten en de moaie oantinkens fan ‘The New London Chorale’ û.l.f. Tom Parker hawwe produsint Dolf de Vries Musics út Twellingea ynspirearre om de ‘Chorale Concert Tour’ fan ‘e grûn te krijen yn gearwurking mei de Fryske koarspesjalist Jan Brens út Snits. 

Madeline Bell en Vicky Brown wiene de grutte fedetten yn û.o. ‘The Young Messiah’ en ‘The Young Verdi’.

Dolf de Vries: “Mei ‘The New London Chorale’ berikte Tom Parker in breed publyk troch klassike muzyk te fertolkjen yn in eigentiidske konsertfoarm. Wy fernimme as professjoneel muzykbedriuw in fernijde belangstelling by it publyk foar soksoarte konsertfoarmen”.

De konserten duorje ong. 75 minuten sûnder skoft en se krije har beslach yn grutte, sfearfolle tsjerken. De rol fan ‘e koaren út de kontreien mei har oanhang fersterkje it gefoel fan meielkoar wêze. Meastentiids is it bûten skimerich of tsjuster en is it binnenyn smûk yn in prachtfolle setting.
De Tour komt yn de folgende stêden:

Bolsward do-4nov  |  Heerenveen vr-5nov  |  Drachten za-6nov  |  Sneek zo-7nov  |  Harlingen vr-19nov  |  Leeuwarden vr-26nov  |  Wolvega za-27nov  |  Emmeloord di-30nov  |  Dokkum wo-1dec

De ‘Chorale Concert Tour’ starring Madeline Bell sil net religieus fan aard wêze. Minsken mei en sûnder tsjerklike eftergrûn kinne har hjiryn fine. De besikers fan ‘e konserten wurde ferwachte út ferskate generaasjes.

Ynfo oer kaartferkeap (foarferkeap  22,50 euro) en it toerskema kin men fine op: www.dolfdevriesmusics.nl 

Noat foar de redaksje: :
· Foar mear ynfo kinne jo kontakt opnimme mei Dolf de Vries Musics, 0515-559888. 
· Boppesteande tekst, mear ynfo, foto’s en it toerskema kinne jo fine en downloade 
fia: www.dolfdevriesmusics.nl/chorale
